
Özәt. "Dәdә Qorqud Kitabı", türk xalqlarının şifahi әdәbiyyatının әsas 
әsәrlәrindәn biri olaraq Oğuz türklarının sosial-mәdәni, dil vә psixoloji dünyasına 
dәyәrli baxışlar tәqdim edir. Kişilәr vә qadınlar arasındakı müraciәt formaları 
gender rollarını, şәxslәrarası münasibәtlәri vә ünsiyyәt strategiyalarını әks etdirir. 
Qadınların nitqi adәtәn nәzakәt vә emosional cazibә ilә seçilir, kişilәrin nitqi isә 
hakimiyyәt vә sosial iyerarxiyanı vurğulayır. Dil baxımından, müraciәt formaları 
leksik seçimlәr vә rәsmi-informal ifadәlәrlә hörmәt, yaxınlıq vә güc dinamikasını 
göstәrir. Psixolinqvistik baxımdan, qadınların qayğıkeş vә tәsirli nitqi ailә vә 
cәmiyyәtdә harmoniyanın qorunmasındakı rolunu ifadә edir, kişilәrin qәtiyyәtli 
formaları isә onların gözlәnilәn hakimiyyәtini әks etdirir. Ümumilikdә, bu 
müraciәt strategiyaları Oğuz cәmiyyәtindә kimliklәrin vә münasibәtlәrin әnәnә vә 
normalar çәrçivәsindә necә formalaşdığını göstәrir. 

Açar sözlәr: Kitabi-Dәdә Qorqud, ünvanlanma formaları, Oğuz Türklәri, 
cinsiyyәt, sosial hierarxiya, qadın vә kişi nitqi, psixolinqvistika 

 
Annotation. The Book of Dede Qorqud, a key work of Turkic oral literature, 

provides valuable insights into the socio-cultural, linguistic, and psychological world 
of the Oghuz Turks. The forms of address between men and women reflect gender 
roles, interpersonal relationships, and communication strategies. Women's speech 
often conveys politeness and emotional appeal, while men's emphasizes authority and 
social hierarchy. Linguistically, address terms reveal intimacy, respect, and power 
dynamics through lexical choices and formal or informal expressions. 
Psycholinguistically, women's nurturing and persuasive speech highlights their role 
in maintaining harmony, while men's assertive forms reflect their expected authority. 
Overall, these address strategies illustrate cultural expression, social regulation, and 
gender dynamics in Oghuz society, showing how language shaped identities and 
relationships within the framework of tradition and norms. 

Keywords: Book of Dede Qorqud, forms of address, Oghuz Turks, gender, 
speech highlights, male and female speech, psycholinguistics. 

“Kitabi-Dәdә Qorqud” Oğuz türklәrinin ictimai-mәdәni hәyatını, mәnәvi dә-

yәrlәrini, ailә münasibәtlәrini vә cәmiyyәt daxilindәki sosial әlaqәlәri әks etdirәn 
әn mühüm yazılı abidәlәrdәn biridir. Bu әsәr yalnız bәdii-estetik mәziyyәtlәri ilә 
deyil, hәm dә tarixi-etnoqrafik, dilçilik vә mәdәniyyәtşünaslıq baxımından zәngin 
mәnbә kimi xüsusi әhәmiyyәt kәsb edir. Bu yаzılı аbidә türkün zәngin 
mәnәviyyаtını, ulu tаriхini, müqәddәs аdәt-әnәnәlәrini, spеsifik еtnо-psiхоlоji 
хüsusiyyәtlәrini, mәntiqi düşüncә tәrzini әks еtdirmәk kеyfiyyәtlәrinә mаlik 
оlduğu üçün mоnumеntаldır.(Әlәkbәrova.Е.N. (2007). Dilimizin ulu sәsi - Dәdә 
Qоrqud аbidәsi. s.22) “Kitabi-Dәdә Qorqud”da qәhrәmanlıq motivlәri ilә yanaşı, 
ailәdaxili münasibәtlәr, qadın vә kişinin sosial statusu, onların bir-birilә ünsiyyәt 
formaları, müraciәt tәrzlәri dә geniş şәkildә öz әksini tapmışdır. 

Ә.Dәmirçizadә “Kitabi-Dәdә Qorqud” haqqında qeyd edirdi ki, «оğuz vә 
qıpçаq dil ünsürlәri ilә qаynаyıb-qаrışdıqdаn sоnrа tәşәkkül tаpаn ümumхаlq 
Аzәrbаycаn dilindә yаrаnmış әn yахşı ilk аbidә»dir. (Dәmirçizаdә Ә.M. 
(1999).«Kitаbi-Dәdә Qоrqud» dаstаnlаrının dili. s.24) 

Әsәrin әn geniş yayılmış vә elmi dövriyyәdә әsas mәnbә kimi istifadә edilәn 
variantı Drezden nüsxәsidir. Hazırda bu nüsxә Almaniyanın Saksoniya Dövlәt Ki-
tabxanasında (Sächsische Landesbibliothek – Staats- und Universitätsbibliothek 
Dresden, SLUB) saxlanılır vә Oğuz epik әnәnәsinin tәdqiqi üçün mühüm yazılı 
qaynaq hesab olunur (SLUB Dresden, 2025). Drezden nüsxәsi әsәrin dil, üslub vә 
semantik qatlarının araşdırılmasına geniş imkanlar yaratmaqla yanaşı, müraciәt 
formalarının da orijinal kontekstdә öyrәnilmәsi üçün zәngin material tәqdim edir. 

Bu mәqalәnin әsas mәqsәdi “Kitabi-Dәdә Qorqud” mәtnlәrindә qadın vә kişi-
nin bir-birinә müraciәt formalarının üslubi, lingvistik vә psixolinqvistik xüsusiy-
yәtlәrini tәhlil etmәkdir. Tәdqiqatda yalnız leksik vә sintaktik strukturlar deyil, 
hәm dә müraciәtlәrin emosional yükü, sosial münasibәtlәrin tәnzimlәyici funksiya-
sı vә ünsiyyәtin psixoloji tәrәflәri diqqәt mәrkәzindәdir. Qadın vә kişi arasında 
müraciәt formalarının seçimi bir tәrәfdәn ailәdaxili münasibәtlәrin, digәr tәrәfdәn 
isә Oğuz cәmiyyәtindәki gender rollarının göstәricisi kimi çıxış edir. 

Mәsәlәn, Drezden nüsxәsindә qadınların kişiyә müraciәtindә “bәg”, “әrәn”, 
“igid” kimi sözlәrin istifadәsi, kişilәrin qadınlara müraciәtindә isә “xatun”, “yar”, 
“ana” kimi sözlәrin işlәdilmәsi tәkcә üslubi seçim deyil, hәm dә psixolinqvistik ba-
xımdan qarşı tәrәfә yönәlәn emosional münasibәti, hörmәt vә ya sevgi ifadәsini 
göstәrir. Belә müraciәt formalarının araşdırılması bir tәrәfdәn Oğuz cәmiyyәtindә-
ki ünsiyyәt mәdәniyyәtini, digәr tәrәfdәn isә türk epik әnәnәsinin poetik-estetik 
xüsusiyyәtlәrini üzә çıxarır. 

Ümumiyyәtlә, “Kitabi-Dәdә Qorqud” mәtnlәrinin bu aspektdәn tәhlili tәkcә 
klassik әdәbi abidәnin dil vә üslub xüsusiyyәtlәrini aydınlaşdırmır, hәm dә türk 
xalqlarının tarixi kommunikasiya mәdәniyyәtinin psixoloji әsaslarını anlamağa im-
kan verir. 

“Kitabi-Dәdә Qorqud” mәtnlәrindә qadın vә kişinin müraciәt formaları әsasәn 
qohumluq terminlәri, hörmәt sözlәri vә poetik epitetlәr üzәrindә qurulur. Bu müra-

ciәt formaları yalnız ünsiyyәt vasitәsi kimi deyil, hәm dә emosional münasibәtlә-
rin, ailә bağlarının vә sosial statusun göstәricisi kimi mühüm semantik yük daşıyır. 

Әsәrdә qadınların kişiyә, kişilәrin isә qadına müraciәtlәrindә әn çox işlәnәn 
qohumluq terminlәri “ata”, “ana”, “bacı”, “qardaş”, “oğul”, “xatun” sözlәridir. Hör-
mәt bildirәn müraciәtlәr sırasında “bәyim”, “xanım”, “igidim”, “әrәnim” kimi forma-
lar xüsusi әhәmiyyәt kәsb edir. Poetik epitetlәr isә müraciәtә emosional vә üslubi zәn-
ginlik qataraq, epik әnәnәnin estetik üslubunu güclәndirir. Mәsәlәn, “Salur Qazanın 
evinin yağmalanması” boyunda Burla xatun oğlu Uruza belә müraciәt edir: 

Oğul, oğul, ay oğul,  
Doquz ay dar qarnımda götürdügüm oğul,  
On ay deyәndә dünyaya gәtürdügim oğul, 
Dolması altun beşikdә bәlәdügim oğul, (“Kitabi-Dәdә Qorqud”. (2004),s. 45)  
Bu nümunәdә linqvistik analizi göstәrir ki, tәkrar olunan “oğul” müraciәti, pa-

ralel sintaktik quruluş vә metaforik ifadәlәr ana-övlad münasibәtinin dәrinliyini or-
taya qoyur. Burada hәm dil vahidlәrinin emosional gücü, hәm dә Oğuz mәdәniyyә-
tindә övladın sosial-mәnәvi dәyәri ifadә olunur. 

Dastanın “Qazan bәy oğlu Uruz bәyin dustaq olduğu ” boyunda Burla xatu-
nun Qazan bәyә müraciәtindә belә deyir: 

Bәrü gәlgil, Salur bәgi, Salur görgi 
Başım baxtı, evmin taxtı! 
Xan babamın göygüsi, 
Qadın anamın sevgisi, 
Atam-anam verdügi, Göz açuban gördügim 
Könül verüb sevdügim. 
Bәg yigidim Qazan! (“Kitabi-Dәdә Qorqud”. (2004), s. 84) 
Bu mәtnin linqvistik baxımdan tәhlili göstәrir ki, qadın müraciәtlәri “Kitabi-

Dәdә Qorqud”da yalnız sevgi vә emosiyanı deyil, hәm dә ailә institutunun möh-
kәmliyini, sosial-hörmәt münasibәtlәrini vә qәhrәmanlıq ideologiyasını güclәndi-
rir. 

Dastanın “Duxa Qoca oğlu Dәli Domrul boyunda” Dәli Domrulun xanımının 
Dәli Domrula müraciәtini tәhlil edәk:  

Nә dersәn, nә soylarsan,  
Göz açub gördügim, 
Könül verüb sevdügim! 
Qoç yigidim, şah igidim, (“Kitabi-Dәdә Qorqud”. (2004), .s.101) 
Bu parçanın linqvistik analizi göstәrir ki, müraciәt formaları qadın vә kişinin 

münasibәtlәrindә hәm emosional bağların gücünü, hәm dә Oğuz toplumunda qәh-
rәmanlıq vә status anlayışlarının vacibliyini ön plana çıxarır. 

Göründüyü kimi, “Kitabi-Dәdә Qorqud” mәtnlәrindә müraciәt formaları yal-
nız sadә ünsiyyәt vasitәsi deyil, sosial statusu, ailә bağlarını, emosional yaxınlığı, 
hörmәti vә sevgini ifadә edәn çoxqatlı dil vahidlәri kimi çıxış edir. Onların lingvis-
tik tәhlili әsәrin hәm dil, hәm dә mәdәniyyәt kontekstindә öyrәnilmәsi üçün mü-
hüm material tәqdim edir. 



                              O‘zbek tili taraqqiyoti va xalqaro hamkorlik masalalari          
_____________________________________________________________________________________ 

769 
 

“Kitabi-Dәdә Qorqud” mәtnlәrindә müraciәt formaları yalnız ünsiyyәtin tex-
niki vasitәsi deyil, hәm dә poetik dilin bәdii-estetik gücünü artıran mühüm üslubi 
elementlәrdir. Qadın müraciәtlәrindә әsasәn emosionallıq, sevgi, qayğıkeşlik ön 
plana çıxır, kişilәrin müraciәtlәrindә isә status, qüdrәt, qәhrәmanlıq vә ictimai 
mövqe vurğulanır. Bu fәrq hәm qadın vә kişi rollarının cәmiyyәtdәki mövqeyini 
göstәrir, hәm dә mәtndә bәdii üslubu güclәndirir. 

Әsәrdә poetik epitetlәr, tәşbeh vә metaforik ifadәlәr müraciәt formalarının 
emosional yüklәnmәsini artırır. Belә müraciәtlәr yalnız üslubi zәnginlik yaratmır, 
hәm dә qәhrәmanların xarakterini, ailә münasibәtlәrini vә sosial bağları açır. 

Dastanın “Duxa Qoca oğlu Dәli Domrul boyunda” Dәli Domrulun xanımının 
Dәli Domrula müraciәtini tәhlil edәk:  

Әrş tanığ olsun, kürsi tanığ olsun, 
Yer tanığ olsun, gög tanığ olsun, 
Qadır Tanrı tanığ olsun, 
Mәnim canım sәnin canına qurban olsun, dedi (“Kitabi-Dәdә Qorqud”. 

(2004), s.102) 
Üslubi baxımdan bu mәtn bir daha sübut edir ki, “Kitabi-Dәdә Qorqud”da 

müraciәt formaları sadәcә emosional münasibәtlәrin ifadә vasitәsi kimi çıxış etmir. 
Onlar hәm dә Oğuz dünyagörüşünün mәrkәzi elementlәrini – dini inamları, kosmik 
tәsәvvürlәri, ailә-sevgi münasibәtlәrini vә sosial bağları özündә birlәşdirәn çoxqat-
lı poetik konstruksiyadır. Mәtndә “tanığ olsun” ifadәsinin tәkrarı yalnız ritmik 
ahәng yaratmır, eyni zamanda sözün sarsılmazlığını vә andın müqәddәsliyini tәs-
diqlәyәn üslubi fiqur rolunu oynayır. Bu cür tәkrir vasitәsilә dastanın qәhrәmanları 
öz hisslәrini daha güclü, emosional vә inandırıcı şәkildә ifadә edirlәr. 

Metaforik qat isә daha dәrin bir semantik mәna daşıyır. “Mәnim canım sәnin 
canına qurban olsun” ifadәsi sevginin sadә tәzahürü deyil, hәm dә fәdakarlıq, sәda-
qәt vә mәnәvi bağların möhkәmliyini göstәrәn güclü poetik simvoldur. Bu, eyni 
zamanda Oğuz toplumunda ailә münasibәtlәrinin müqәddәsliyini vә insan hәyatı-
nın mәnәvi dәyәrlәrә hәsr olunmasını da vurğulayır. 

Paralellizmin tәtbiqi mәtndә tәkcә ahәngdarlıq yaratmır, hәm dә kosmosun – 
“әrş”, “kürsi”, “yer”, “göy” kimi anlayışların şahid gәtirilmәsi ilә qәhrәmanın söz-
lәrinә ümumbәşәri ölçü qazandırır. Bu, sözün sadәcә bir insan qarşısında deyil, bü-
tövlükdә yaradılış vә ilahi qüdrәt qarşısında tәsdiq olunması demәkdir. Belәliklә, 
müraciәt formaları poetik-estetik çәrçivәdәn çıxaraq hәm dә sosial-mәdәni vә dini-
fәlsәfi mahiyyәt kәsb edir. 

Nәticә etibarilә, bu mәtn “Kitabi-Dәdә Qorqud”un üslubunda müraciәtlәrin 
çoxfunksiyalı xarakter daşıdığını nümayiş etdirir. Onlar yalnız şәxsi hisslәrin bәdii 
ifadәsi deyil, hәm dә cәmiyyәtin mәnәvi dünyasının, inam vә dәyәrlәr sisteminin, 
ailә institutunun vә qәhrәmanlıq ideologiyasının poetik kodları kimi çıxış edir. 
Tәkrir, metafora vә paralellizmin vәhdәti isә sözün gücünü artıraraq dastanın epik 
ruhunu daha tәsirli vә yadda qalan edir. 

Psixolinqvistik baxımdan tәqdim olunan mәtn “Kitabi-Dәdә Qorqud” dasta-
nında dilin yalnız ünsiyyәt vasitәsi deyil, eyni zamanda emosional vә psixoloji tә-

sir gücünә malik bir alәt kimi işlәdildiyini nümayiş etdirir. Burada istifadә olunan 
“Tanığ olsun” formulu, әslindә, danışanın söylәdiyi fikrin gerçәkliyini vә etibarlılı-
ğını tәsdiqlәmәk mәqsәdilә işlәdilir. Bu, hәm dinlәyici, hәm dә danışan arasında 
güclü psixoloji bağ yaradır vә ifadәnin tәsirini artırır. Digәr tәrәfdәn, “qurban ol-
sun” ifadәsi dәrin emosional bağlılığı, sevgi vә fәdakarlığı ifadә etmәklә yanaşı, 
danışanın öz sözlәrinin arxasında dayandığını, onları yalnız rasional deyil, emosio-
nal müstәvidә dә tәsdiqlәdiyini göstәrir. 

Psixolinqvistikanın nәzәri aspektlәri baxımından bu mәtn emosional yüklü sözlә-
rin vә ifadәlәrin yaddaşda daha güclü iz buraxdığını tәsdiqlәyir. Dinlәyici bu cür ifadә-
lәri yalnız semantik mәna baxımından deyil, hәm dә emosional rezonans vasitәsilә qә-
bul edir. Belәliklә, “Kitabi-Dәdә Qorqud”da işlәdilәn and formulları vә müraciәtlәr so-
sial-psixoloji tәsir mexanizmi kimi çıxış edir. Burada söz yalnız informasiya ötürmür, 
hәm dә inandırma, tәsir etmә, motivasiya vә birlik duyğusu yaratma funksiyasını daşı-
yır. 

Bundan başqa, mәtnin ritmik quruluşu, tәkrirlәrin (mәsәlәn, “tanığ olsun”) is-
tifadәsi kollektiv şüura yönәlmiş tәsir gücünü artırır. Dinlәyici bu cür tәkrirlәrlә 
emosional gәrginliyi paylaşır vә kollektiv identiklik hissini yaşayır. Nәticә etibari-
lә, bu mәtn psixolinqvistik baxımdan göstәrir ki, “Kitabi-Dәdә Qorqud”un dili 
emosional enerjini sosial bağlarla birlәşdirәrәk, insan psixikasına dәrin tәsir göstә-
rәn bәdii vasitә kimi fәaliyyәt göstәrir. 

Dastanın “Qanlı Qoca oğlu Qanturalı boyu”nda Selcan xatunun Qanturalıya 
müraciәtini tәhlil edәk: 

Hey, yigidim, bәg yigidim! 
Qaytabanlar torumından dönәrmi olur? 
Qaraqucda Qazılıq atlar quluncığın dәpәrmi olur? 
Ağ ayılda ağca qoyun quzıcığın süsәrmi olur? 
Alp yigitlәr, yeg yigitlәr görklüsinә qıyarmı olur? 
Yigidim, bәg yigidim! 
Bu yağının bir ucın mana, bir ucın sana!-dedi (“Kitabi-Dәdә Qorqud”. (2004), 

s.115) 
 Bu nümunә göstәrir ki, “Kitabi-Dәdә Qorqud” dastanında dil sadәcә ünsiyyә-

tin vasitәsi olmaqla mәhdudlaşmır, o, hәm dә qәhrәmanlıq ideallarının qorunub 
saxlanıldığı vә nәsildәn-nәsilә ötürüldüyü bәdii-poetik bir sistem rolunu oynayır. 
Dastanda işlәdilәn ritorik suallar qәhrәmanlıq düşüncәsini dәrinlәşdirir, dinlәyicini 
vә oxucunu emosional gәrginlik mühitinә daxil edir. Bu suallar cavab tәlәb etmir, 
lakin onların poetik quruluşu dinlәyicidә daxili tәsdiq hissi yaradır vә qәhrәmanlıq 
davranışını tәbii, labüd bir dәyәr kimi tәqdim edir. 

Tәkrar müraciәtlәr – xüsusilә “yigidim, bәg yigidim!” kimi ifadәlәr – hәm 
emosional yüklәnmәni artırır, hәm dә kollektiv şüuru möhkәmlәndirir. Bu müraci-
әt formaları nitqin ritmik axarını tәmin etmәklә yanaşı, qәhrәmanlıq ideyalarının 
dinlәyicinin yaddaşına hәkk olunmasını asanlaşdırır. Belәliklә, dil burada hәm psi-
xoloji tәsir, hәm dә sosial motivasiya vasitәsinә çevrilir. 

Metaforik obrazların – heyvanlar, tәbiәt hadisәlәri vә gündәlik hәyat element-
lәri ilә müqayisәlәrin – istifadәsi dastanın poetik gücünü artırır. Atların, qoyunla-
rın, torumların davranışı qәhrәmanlıq anlayışına köçürülür vә belәliklә, igidlik tә-
biәtin qanunu kimi tәsvir olunur. Bu, qәhrәmanlıq ideyasının universallığını göstә-
rir: necә ki, tәbiәtdә müәyyәn qanunauyğunluqlar dәyişmәzdir, igid dә yolundan 
dönmәmәli, sәdaqәt vә mübarizlikdәn imtina etmәmәlidir. 

Ümumiyyәtlә, “Kitabi-Dәdә Qorqud”da dilin funksiyası yalnız informativ 
mәna daşımır; o, hәm dә ideoloji vә psixoloji tәsir mexanizmi kimi çıxış edir. Rito-
rik suallar, paralellizm, tәkrir vә metaforalar dastanı dinlәyәn vә ya oxuyan insanın 
psixikasına birbaşa tәsir göstәrәrәk, onun şüurunda igidlik, sәdaqәt, fәdakarlıq ki-
mi dәyәrlәri möhkәmlәndirir. Bu baxımdan, “Kitabi-Dәdә Qorqud”un dili hәm bә-
dii-estetik, hәm dә sosial-psixoloji gücә malikdir vә Oğuz dünyagörüşünün әsas 
dayaqlarından biri kimi çıxış edir. 

Qeyd olunan boydan başqa bir nümunәyә nәzәr yetirәk: 
Qalqubanı, Selcan xatun, durduğında, 
Yelisi qara Qazılıq atun bindügindә, 
Babamın ağ-ban eşiginә düşdügindә, 
Oğuzun ala gözli qızı-gәlini bildıqda, 
Hәr kişi sözin söylәdikdә, 
Sәn orada durasan, ögyәsәn, 
“Qanturalı zәbun oldı,  
At ardına aldım çıqdım” deyәsәn. 
Gözüm döndi, könlüm getdi. 
Öldürәrәm sәni !- dedi. (“Kitabi-Dәdә Qorqud”. (2004), s.116). 
Bu mәtn göstәrir ki, “Kitabi-Dәdә Qorqud” dastanında dil sadәcә ünsiyyәt va-

sitәsi olmaqla mәhdudlaşmır, o, hәm dә qәhrәmanlıq ideallarının qorunub saxlanıl-
dığı vә nәsildәn-nәsilә ötürüldüyü bәdii-poetik bir sistem rolunu oynayır. Mәtnin 
leksik tәrkibindә qәdim türk dilinә mәxsus sözlәr vә ifadәlәr, o cümlәdәn sosial-
status terminlәri (“xatun”, “qızı-gәlini”) vә epitetlәr (“yelisi qara Qazılıq at”) diq-
qәti çәkir. Dinamik fellәr (“durduğunda”, “bindügündә”, “bildıqda”, “söylәdikdә”, 
“çıqdım”, “deyәsәn”) hadisәlәrin ardıcıl inkişafını tәmin edir vә oxucuya dramatik 
tәsir göstәrir. Morfoloji baxımdan “-dıqda/-dığında” şәkilçilәrinin tәkrarı sәbәb-nә-
ticә әlaqәsini güclәndirir, “Gözüm döndi, könlüm getdi” ifadәsi daxili psixoloji vә-
ziyyәti açıq şәkildә göstәrir. Üslubi baxımdan mәtn poetik dramatizm daşıyır; para-
lellizm vә tәkrar müraciәtlәr ritmik ahәng yaradır, epitet vә metaforalar (“yelisi qara 
Qazılıq at”, “ala gözlü qızı-gәlini”) obrazı güclәndirir, sonuncu “Öldürәrәm sәni!” 
ifadәsi qәhrәmanlıq vә namus anlayışlarının sәrt mövqeyini vurğulayır. Psixolinq-
vistik baxımdan mәtn emosional gәrginliyi, ictimai rәy qorxusunu vә daxili hiddәti 
әks etdirir, hәmçinin qarşı tәrәfә motivasiyaedici vә tәsiredici funksiyasını yerinә 
yetirir. Mәtn göstәrir ki, “Kitabi-Dәdә Qorqud”da müraciәt vә and formaları yalnız 
bәdii tәsvir vasitәsi deyil, hәm dә sosial nәzarәt, ictimai qınaq vә fәrdi-psixoloji dav-
ranışların stimullaşdırıcı mexanizmidir. Nәticәdә bu parça sübut edir ki, dastanda dil 
hәm bәdii-estetik, hәm dә sosial-psixoloji funksiyaları birlәşdirәn kompleks bir sis-

tem tәşkil edir vә qәhrәmanlıq, sәdaqәt vә sosial mәsuliyyәt kimi dәyәrlәri dinlәyici-
nin psixikasına hәkk edir. 

Belәliklә, psixolinqvistik tәhlil göstәrir ki, “Kitabi-Dәdә Qorqud” mәtnlәrindә 
müraciәt formaları sadәcә üslubi bәzәk deyil, hәm dә emosional münasibәtlәrin 
psixoloji әsaslarını qurmaq vә nitqdә tәsir gücünü artırmaq üçün mühüm vasitәdir. 

Nәticә 
“Kitabi-Dәdә Qorqud” dastanında qadın-kişi müraciәt formaları vә nitq aktla-

rı yalnız sadә ünsiyyәt vasitәsi kimi çıxış etmir. Onlar eyni zamanda Oğuz cәmiy-
yәtinin sosial münasibәtlәrini, ailә bağlarını, qәhrәmanlıq vә şәrәf prinsiplәrini, 
elәcә dә emosional-psixoloji reaksiyaları әks etdirәn kompleks dil sistemini tәşkil 
edir. Lingvistik baxımdan, mәtnlәrdә istifadә olunan qohumluq terminlәri, status 
ifadәlәri, epitetlәr vә kiçiltmә şәkilçilәri danışan vә dinlәyici arasında hәm yaxın-
lıq, hәm dә hörmәt münasibәtlәrini göstәrir, eyni zamanda hadisәlәrin ardıcıllığını 
vә mәna strukturunu tәmin edir. Sintaksis vә fonetik quruluşda tәkrir, paralellizm 
vә ritmik elementlәr mәtnin musiqiliğini vә yadda qalıcılığını artırır, bu da dinlәyi-
ci üzәrindә emosional tәsiri güclәndirir. 

Üslubi baxımdan, ritorik suallar, metaforik ifadәlәr vә poetik paralellizm qәh-
rәmanlıq, mәrdlik, fәdakarlıq vә ailә-sevgi kimi dәyәrlәri bәdii-poetik şәkildә tәq-
dim edir. Tәkrar müraciәtlәr (“yigidim, bәg yigidim!”) vә and formulları hadisәlә-
rin dramatik gәrginliyini artırmaqla yanaşı, mәtnә emosional dinamizm qazandırır. 
Mәtn hәmçinin sosial vә dini tәsәvvürlәri, kosmik vә ilahi şahidliyi birlәşdirәrәk 
nitqә hәm estetik, hәm dә ideoloji funksiyalar әlavә edir. 

Psixolinqvistik baxımdan, bu müraciәtlәr vә and formulları dinlәyici üzәrindә 
emosional rezonans yaradır, inandırma vә motivasiyaedici tәsir göstәrir. “Tanığ ol-
sun” vә “qurban olsun” kimi ifadәlәr psixoloji etibarlılığı möhkәmlәndirir, dialoq 
iştirakçıları arasında mәnәvi vә emosional bağlılığı güclәndirir. Mәtnlәrdәki ritorik 
suallar vә dramatik ifadәlәr, hәmçinin ictimai norma vә gözlәntilәri dinlәyicinin 
psixikasına nüfuz etdirir, sosial davranışların formalaşmasında nitqin funksiyasını 
göstәrir. 

Nәticә olaraq, “Kitabi-Dәdә Qorqud” dastanında dil, üslub vә psixolinqvistik 
strategiyalar bir-biri ilә sintez edәrәk, hәm bәdii-estetik, hәm dә sosial-psixoloji tә-
sir mexanizmi rolunu oynayır. Qadın vә kişi müraciәt formaları, andlar vә poetik 
obrazlar vasitәsilә Oğuz cәmiyyәtinin idealları, dәyәrlәri vә emosional davranışları 
dinlәyici şüurunda effektiv şәkildә tәqdim olunur. Bu baxımdan, dastanın dili yal-
nız keçmişin mәdәni irsi kimi deyil, hәm dә insan davranışlarını, sosial münasibәt-
lәri vә emosional psixologiyanı әks etdirәn kompleks kommunikativ vә bәdii sis-
tem kimi qiymәtlәndirilә bilәr. 

Psixolinqvistik aspektdәn baxıldıqda, müraciәtlәr dialoqlarda emosional ton 
yaratmaq, qarşı tәrәfi tәsirlәndirmәk vә inandırmaq, eyni zamanda ünsiyyәtin sosi-
al vә emosional effektini artırmaq üçün istifadә olunur. Mәsәlәn, Dәli Qarcarın ar-
vadı әrinә deyir: “Bәyim, canım, qara günüm, yolundan dönmә” (Gökyay, 1973, s. 
156), burada müraciәt hәm dә әrin qәrarlarını tәsir etmә vә onu ruhlandırma mәq-
sәdini daşıyır. 

Nәticә etibarilә, qadın-kişi müraciәt formalarının tәhlili göstәrir ki, “Kitabi-
Dәdә Qorqud” yalnız әdәbi epik әsәr deyil, hәm dә Oğuz cәmiyyәtindә sosial mü-
nasibәtlәrin, ailә bağlarının, emosional bağlılığın vә gender rollarının dil vasitәsilә 
әks olunduğu canlı tarix vә mәdәniyyәt mәnbәyidir. Bu tәdqiqat hәm klassik türk 
epik әnәnәsinin, hәm dә nitq psixologiyasının anlaşılmasına yeni perspektivlәr 
açır. 

